КОМИ РЕСПУБЛИКАСА ЮРАЛЫСЬЛÖН ИНДÖД

«Коми Республикаса экономика сöвмöдан министерство йылысь» Коми Республикаса Юралысьлöн 2009 во моз тöлысь 11 лунся 90 №-а Индöдö вежсьöмъяс пыртöм йылысь

Шуа:
1. Пыртны «Коми Республикаса экономика сöвмöдан министерство йылысь» Коми Республикаса Юралысьлöн 2009 во моз тöлысь 11 лунся 90 №-а Индöдö вежсьöмъяс содтöдын индöм серти.
2. Тайö Индöдыс вынсялö сiйöс кырымалан лунсянь.


Коми Республикаса Юралысь                                                     В.Гайзер

«Коми Республикаса экономика сöвмöдан министерство йылысь» Коми Республикаса Юралысьлöн 2009 во моз тöлысь 11 лунся 90 №-а Индöдö ВЕЖСЬÖМЪЯС

«Коми Республикаса экономика сöвмöдан министерство йылысь» Коми Республикаса Юралысьлöн 2009 во моз тöлысь 11 лунся 90 №-а Индöдын:
Коми Республикаса экономика сöвмöдан министерство йылысь положениеын (содтöд):
1) 1 пунктын «Коми Республика мутасын», «нуöдö государствосянь дöзьöр» кывъяс киритны;
2) 5 пунктын:
а) 4 подпунктса «и» подпунктын «Коми Республика мутасын вына федеральнöй торъя мога уджтасъяс олöмö пöртöмлысь мониторинг» кывъяс бöрын содтыны «, видзöдö колана ногöн республиканскöй торъя мога уджтасъяс збыльмöдöм бöрся» кывъяс;
б) содтыны татшöм 71 подпункт:
«71) государствосянь вузасьöм ладмöдöм юкöнын:
а) нуöдö урчитöм вузöс рынок бöрся да Коми Республика мутасын вузасьöм бöрся информационно-аналитическöй удж;
б) лöсьöдö да нуöдö вузасян реестр, а сiдзжö сетö колана ногöн вузасян реестрын индöм öтвывтöм юöр олöмö пöртысь федеральнöй власьт органö, кодi вöчö пытшкöсса вузасьöм юкöнын государственнöй политика лöсьöдöм да нормативно-правовöя ладмöдöм кузя удж, да олöмö пöртысь федеральнöй власьт уполномочитöм органö, кодi вöчö официальнöй статистическöй юöр лöсьöдöм кузя удж;
в) лöсьöдö да збыльмöдö аслас компетенцияын Коми Республика мутасын вузасьöм сöвмöдöмлы отсöг сетан мероприятиеяс;
г) лöсьöдö да сетö колана ногöн Коми Республикаса Правительстволы видлалöм вылö Коми Республикалы, сы лыдын сэтчö пырысь муниципальнöй юкöнъяслы вузасян объект плöщадьясöн олысьясöс медэтша могмöдан нормативъяс, Россия Федерацияса Правительствоöн урчитöм индöм нормативъяс артыштан методика серти;
д) котыртö вузасян удж государствосянь ладмöдöм юкöнын быть йöзöдны юöр «Россия Федерацияын вузасян удж государствосянь ладмöдан подувъяс йылысь» Федеральнöй оланпаслöн 10 статьяса 5 юкöн да 20 статьяса 3 юкöн серти «Öтуввез» информационно-телекоммуникационнöй сетьын официальнöй портал вылын государствосянь юöрöн могмöдан система серти;
е) урчитö Коми Республикаын муниципальнöй юкöнъяс мутасъясын абу стационарнöй вузасян объектъяс иналан схемаяс меставывса асвеськöдлан органъясöн лöсьöдан да вынсьöдан пöрадок;
ж) лöсьöдö аслас компетенцияын да сетö колана ногöн Коми Республикаса Правительстволы видлалöм вылö ярмангаяс котыртан пöрадок бала да сэнi тöвар вузалан, а сiдзжö ярмангаяс вылын тöварöн (сы лыдын тöварöн, мый колö вузавны лöсялана сикас ярмангаяс вылын да мый колö пыртны лöсялана лыддьöгö) вузасьöм котыртöм дорö корöмъяс;»;
в) 8 подпункт гижны тадзи:
«8) ичöт да шöр предпринимательство сöвмöдöм юкöнын:
а) лöсьöдö аслас компетенцияын да сетö колана ногöн Коми Республикаса Правительстволы видлалöм вылö ичöт да шöр предпринимательство сöвмöдан дыр кадся торъя мога республиканскöй уджтас да муниципальнöйкостса уджтас балаяс национальнöй да региональнöй социально-экономическöй, экологическöй, культурнöй да мукöд аслыспöлöслун артыштöмöн;
б) анализируйтö ичöт да шöр предпринимательство сöвмöдöмын финансöвöй, экономическöй, социальнöй да мукöд лыдпасъяс да сiйöс сöвмöдöм кузя эффективносьт;
в) методическöя могмöдö Коми Республикаын меставывса асвеськöдлан органъяс да отсалö лöсьöдны да збыльмöдны  Коми Республикаын муниципальнöй юкöн мутасъясын ичöт да шöр предпринимательство сöвмöдöм кузя мераяс;
г) координируйтö Коми Республикаса олöмö пöртысь власьт органъяслысь ичöт да шöр предпринимательство сöвмöдöм юкöнын государственнöй политика нуöдöмын отрасльяскостса удж;»;
г) 10 подпунктса «в» подпункт гижны тадзи:
«в) отсалö меставывса асвеськöдлан органъяслы Коми Республика мутасын социально-экономическöя комплекснöя сöвмöдан концепцияяс, планъяс да уджтасъяс;»;
д) 12 подпункт гижны тадзи:
«12) энергия видзтöм да энергоэффективносьт кыпöдöм юкöнын:
а) Коми Республикаса олöмö пöртысь власьт мукöд органкöд öтлаын участвуйтö энергия видзтöм да энергоэффективносьт кыпöдöм юалöмъяс кузя государственнöй политика лöсьöдöм да збыльмöдöм кузя вöзйöмъяс дасьтöмын да найöс мöдöдöмын Коми Республикаса олöмö пöртысь власьт уполномочитöм органö, кодi нуöдö энергия видзтöм да энергоэффективносьт кыпöдöм юалöмъяс кузя государственнöй политика;
б) участвуйтö аслас компетенцияын энергия видзтöм да энергоэффективносьт кыпöдöм юкöнын государственнöй отсöг да ышöдан мераяс лöсьöдöмын да збыльмöдöмын;»;
е) 15 подпунктса медводдза абзацын «бурмöдöмын» кыв вежны «ладмöдöмын» кывйöн;
ж) 16 подпунктса «г» подпункт гижны тадзи:
«г) видлалö öти поставщиккöд (олöмö пöртыськöд, пöдрадчиккöд) государственнöй либö муниципальнöй контракт кырымавны позянлун йылысь государственнöй да муниципальнöй заказчикъяслысь шыöдчöмъяс законодательствоöн артыштöм случайясын;»;
з) 17 подпунктын:
«д» подпункт гижны тадзи:
«д) участвуйтö Россия Федерацияса войвыв регионъяс (мутасъяс) серти государственнöй политика лöсьöдöм да збыльмöдöм кузя вöзйöмъяс дасьтöмын;»;
«у» подпунктын сёрникузя помын «.» пас вежны «;» пасöн;
содтыны татшöм «ф» да «х» подпунктъяс:
«ф) систематизируйтö да öтвывтö материалъяс, дасьтö да стöчмöдö öнi уджалысь Коми Республикаса государственнöй учреждениеяс вежöмöн асшöрлуна учреждениеяс артмöдан планъяс, а сiдзжö йöзöдö «Öтуввез» сетьын Министерстволöн официальнöй сайтын öнi уджалысь Коми Республикаса государственнöй учреждениеяс вежöмöн асшöрлуна учреждениеяс артмöдöм кузя планируйтан да збыль помшуöмъяс;
х) участвуйтö аслас компетенцияын Коми Республика мутасын терроризмысь да экстремизмысь öлöдöм, налысь колясъяс медэтша вылö чинтöм кузя мероприятиеяс котыртöмын да збыльмöдöмын Коми Республикаын терроризмлы паныд удж нуöдысь комиссиялöн решениеяс серти.»;
3) 8 пунктын:
а) 3 подпункт гижны тадзи:
«3) Коми Республикаын ичöт да шöр предпринимательство сöвмöдöмын отсöг кузя;»;
б) содтыны татшöм выль 4 подпункт:
«4) потребительскöй рынок да услугаяс кузя;»;
в) 4-10 подпунктъяс лöсялöмöн лыддьыны 5-11 подпунктъясöн.

Вуджöдiс Кузнецова Н.А., 5 629 пас.

